
A.L. 310 tal-2023

ATT DWAR L-EDUKAZZJONI
(KAP. 327)

Ir-Regolamenti tal-2023 biex jemendaw ir-Regolamenti tal-Kors 
għall-Pre-Tertiary Certificate in Dental Surgery Assistance 

BIS-SAĦĦA tas-setgħat mogħtija lilu skont l-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmulin mis-Senat tal-Università ta’ Malta bis-saħħa tas-setgħat 
mogħtija lilu skont l-artikoli 75 (3) u 79 (b) ta’ dak l-Att:

Titlu 

1. Dawn ir-regolamenti jistgħu jissejħu bħala r-Regolamenti tal-2023 biex 
jemendaw ir-Regolamenti tal-Kors għall-Pre-Tertiary Certificate in Dental Surgery 
Assistance u għandhom jinqraw u jinftiehmu bħala ħaġa waħda mar-Regolamenti 
tal-2022 tal-Kors għall-Pre-Tertiary Certificate in Dental Surgery Assistance, 
ippubblikati bħala Avviż Legali 329 tal-2022, li minn hawn ’il quddiem jissejħu “ir-
regolamenti prinċipali.” 

L-Applikabilità

2.  Dawn ir-regolamenti għandhom japplikaw mill-1 ta’ Diċembru 2023 ’il quddiem.

L-Emenda għar-regolament 1 tar-regolamenti prinċipali

	 3.  Minflok il-paragrafu (2) tar-regolament 1 tar-regolamenti prinċipali 
għandu jidħol dan li ġej:

             “(2)  F’dawn ir-regolamenti, kemm-il darba r-rabta tal-kliem ma teħtieġx 
xort’oħra -

	
“il-Bord” tfisser il-Bord tal-Fakultà tal-Kirurġija Dentali;

“il-Bord tal-Istudji” tfisser il-Bord tal-Istudji maħtur mis-Senat għall-Kors, 
fuq ir-rakkomandazzjoni tal-Bord;

“iċ-Ċertifikat” tfisser il-Pre-Tertiary Certificate in Dental Surgery Assistance; 
u

“il-Kors” tfisser il-programm ta’ studju li jwassal għall-Pre-Tertiary 
Certificate in Dental Surgery Assistance.”

It-Tħassir tar-regolament 7 tar-regolamenti prinċipali

	 4. Ir-regolament 7 tar-regolamenti prinċipali għandu jiġi mħassar.

In-Numerazzjoni mill-ġdid tar-regolamenti 8 sa 12 tar-regolamenti prinċipali

	 5.  Ir-regolamenti 8 sa 12 tar-regolamenti prinċipali għandhom jiġu nnumerati 
mill-ġdid bħala r-regolamenti 7 sa 11.

Suppliment tal-Gazzetta tal-Gvern ta’ Malta Nru. 20,170, 22 ta’ Diċembru, 2023

